
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеяс йылысь
"2008-2012 вояс вылö видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан государственнöй уджтас йылысь" Россия Федерацияса Правительстволöн 2007 во июль 14 лунся 446 №-а шуöм олöмö пöртöм да Коми Республикаса Правительстволысь 2007 во октябр 12 лунся 372-р №-а тшöктöм збыльмöдöм могысь Коми Республикаса Правительство шуис:

1. Вынсьöдны Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеяс содтöдын индöм серти.

2. Коми Республикаса видз-му овмöс да сёян-юан министерстволы индöм ногöн кырымавны юридическöй кывкутысьяскöд – Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеясын участвуйтысьяскöд видз-му овмöс сöвмöдан юкöнын государствосянь отсöг сетöм да йитöд кутöм йылысь артмöдчöмъяс.
3. Вöзйыны меставывса асвеськöдлан органъяслы налöн компетенцияын примитны видз-му овмöс сöвмöдöм кузя уджтасъяс 2008-2012 вояс вылö видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан государственнöй уджтаслысь положениеяс тöд вылö босьтöмöн, мый вынсьöдöма Россия Федерацияса Правительстволöн 2007 во июль 14 лунся шуöмöн  да тайö шуöмöн вынсьöдöм Мероприятиеясöн.
4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикаса архитектура, стрöитчöм да коммунальнöй овмöс кузя министр И.А. Поздеевлы.

Коми Республикаса Юралысь                                                   В.Торлопов

Сыктывкар

2008 вося март 31 лун

68 №
ВЫНСЬÖДÖМА

Коми Республикаса Правительстволöн 

2008 во март 31 лунся 68 №-а шуöмöн

(содтöд)

Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан
МЕРОПРИЯТИЕЯС

Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеяс (водзö – Мероприятиеяс) лöсьöдöма "Видз-му овмöс сöвмöдöм йылысь" Федеральнöй оланпас серти "2008-2012 вояс вылö видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан государственнöй уджтас йылысь" Россия Федерацияса Правительстволöн 2007 во июль 14 лунся 446 №-а шуöм да Коми Республикаса Правительстволöн 2007 во октябр 12 лунся 372-р №-а тшöктöм збыльмöдöм могысь.
Мероприятиеясын петкöдлöма видз-му овмöс сöвмöдöмын да видз-му овмöс прöдукция, сырьё да сёян-юан рынокъяс регулируйтöмын медшöр могъяс, могъяс да туйвизьяс, мероприятиеяссö сьöмöн могмöданног да найöс олöмö пöртöмысь результатъяс.
Бöръя куим вонас (2005-2007 вояс) Коми Республикаын видз-му овмöсын содіс скöт да чипан начкöм, чиніс йöв, град выв пуктас. Воддза во серти 2007 воын этшаджык лои кольк да картупель.

Видз-му овмöсын татшöм серпаслöн помкаясыс сыын, мый зэв ньöжйö выльмöны медшöр производственнöй фондъяс, отрасльыс абу зумыд сьöм боксянь, оз тырмыны квалифицируйтöм кадръяс, та вöсна сиктын олан тшупöдыс улын.
Медым венны видз-му овмöсын татшöм мисьтöм серпассö, лöсьöдны условиеяс видз-му овмöс прöдукциялысь водзö вылö содöмсö зумыдмöдöм вылö сылысь конкурируйтны вермöмсö содтöмöн, дасьтöма Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеяссö.     
І. Коми Республикаын видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан мероприятиеяслöн медшöр могъяс

Шöркодь кадколаст вылö Мероприятиеяслöн медшöр могъяс:

кыпöдны Коми Республика мутасын вöчöм видз-му овмöс прöдукциялысь конкурируйтны верманлунсö; 

видзны да выльмöдны видз-му овмöсын вöдитчана муяс да мукöд вöр-ва ресурс;

кыпöдны видз-му овмöс прöдукция, сырьё да сёян-юан вöчысьяслысь чöжöс тшупöдсö.
Тайö медшöр могъяссö збыльмöдöм могысь колö решитны татшöм могъяс:

бурмöдны видз-му овмöс уджлысь öтув условиеяссö видз-му овмöс тöдчанлуна муяслысь бур урожай сетысь муяс видзöмöн да вынсьöдöмöн, могмöдны отрасльсö бур кадръясöн да юöрöн, видз-му овмöс юкöнын сöвмöдны инновационнöй удж да наука боксянь туялöмъяс;
медшöр фондъяс выльмöдöм да модернизируйтöм подув вылын сöвмöдны скöт видзöм кыдзи верктуя отрасль, бурджыка вöдитчыны производственнöй вынйöрöн;

зумыдмöдны видз-му овмöссö сьöм боксянь видз-му овмöс прöдукция, сырьё да сёян-юан вöчысьяслы кредитнöй ресурсъясöн вöдитчöм тшöт весьтö, бурмöдны государствосянь отсöг сетан механизмсö.
Мероприятиеяс збыльмöдöм бöрын видз-му овмöс сöвмöдöмлöн лыдпасъясыс бурмасны. Налысь сöвман динамикасö да прогнозсö вайöдöма тайö Мероприятиеяс дорö 1 содтöдын.

ІІ. Видз-му овмöс уджлы öтувъя условиеяс лöсьöдöм
Видз-му овмöс сöвмöдöм могысь колö лöсьöдны öтувъя условиеяс, кытчö пырöны татшöм мероприятиеяс:

1) видз-му овмöс тöдчанлуна муяслысь вынсö видзöм.

Видз-му овмöс тöдчанлуна муяслысь бур урожай сетысь муяс вынсьöдöм кузя мероприятиеяс пöртсьöны олöмö "2007-2009 вояс вылö Коми Республикаса бур урожай сетысь муяс видзöм да бурмöдöм" Коми Республикаса видз-му овмöс да сёян-юан министерстволöн ведомственнöй торъя мога уджтасын 2012 воöдз уджтасса мероприятиеяс водзö олöмö пöртöмсö тöд вылö босьтöмöн;
2) му лöсьöдан да муöн вöдитчан мероприятиеяс.

Му лöсьöдан да муöн вöдитчан мероприятиеяс артыштöны видз-му овмöс муяс вылын му лöсьöдан уджъяс нуöдöм, тшöтш и муяс вылын, кодъяслöн мудоръясын гражданалы да юридическöй кывкутысьяслы вермöны сетсьыны му участокъяс да муяс вылын, кутшöмъяс вермöны пыртсьыны торъя му фондъясö;
3) кадръяс бурмöдöм, сы лыдын видз-му овмöслы специалистъясöс дасьтöм да налысь тöдöмлунъяссö кыпöдöм.

Кадръяс бурмöдöм, сы лыдын специалистъясöс дасьтöм да налысь тöдöмлунъяс кыпöдöм кузя мероприятиеясö пырöны:
специалистъясöс торъя мога контракт серти дасьтöм кузя, агропромышленнöй комплексса юрнуöдысьяслысь да специалистъяслысь квалификация кыпöдöм да найöс выльысь дасьтöм кузя, кывзысьысьясöс стажируйтöм да содтöд уджтасъяс серти найöс велöдöм кузя услугаяс мынтöм;
Коми Республикаса республиканскöй бюджет тшöт весьтö торъя стипендияяс мынтöм;
специалистъяслы, кодъяс помалісны велöдчан учреждениеяс да уджалöны медалöмöн видз-му прöдукция, сырьё да сёян-юан вöчысьяс дорын, öтчыдысь сьöм мынтöм вылö рöскод юкöн компенсируйтöм;
студентъяслысь, велöдчан учреждениеясса велöдчысьяслысь, кодъяс велöдчöны видз-му овмöс специальносьтъясö, практика котыртöм кузя рöскод юкöн компенсируйтöм;
семинаръяс, сöвещаниеяс, конгрессъяс, конференцияяс, агропромышленнöй выставкаяс, уджсикас серти конкурсъяс, гражданалöн аспом подсобнöй овмöсъяс костын конкурсъяс нуöдöм кузя рöскод сьöмöн могмöдöм;
4) видз-му овмöс юкöнсö юöрöн могмöдöм.

Видз-му овмöс юкöнын юöрöн могмöдöм, наука боксянь туялöмъяс вылö артавсьö:

видз-му овмöс юкöнын государственнöй юöр сетан ресурсъяс лöсьöдöмын отсöг сетöм да наöн вöдитчöмын позянлун сетöм;

квалифицируйтöм консультационнöй отсöг сетöм да сійöс видз-му овмöсса прöдукция, сырьё да сёян-юан вöчысьяслы да йöзлы юöр сетан системакöд öтувтöм.
ІІІ. Видз-му овмöслысь верктуя отрасльяс сöвмöдöм
Видз-му овмöслöн верктуя отрасльяс сöвмöдöмын могöн лоö дыр кадся инвестиционнöй циклса уджъяслы отсöг сетöм.
1. Скöт видзöм сöвмöдöм кузя мероприятиеяссö веськöдöма видз-му овмöсса скöт юр лыдсö зумыдмöдöм вылö, сы лыдын традиционнöй отрасльын – кöр видзöмын да артыштö:

1) племеннöй скöт видзöмлы отсöг сетöм.

Племеннöй скöт видзöмлы отсöг сетан мероприятиеяссö веськöдöма республиканскöй рынок вылын бур качествоа племеннöй прöдукция вöчöмсö да иналöмсö бурмöдöм вылö да племеннöй да продуктивнöй качествоа видз-му овмöсса скöт видзны ышöдöм вылö.

Племеннöй скöт видзöмлы отсöг сетан мероприятиеяс серти компенсируйтöны рöскод юкöн:
племеннöй видз-му овмöсса скöт видзöм вылö;

племеннöй видз-му овмöсса скöт ньöбöм вылö;
производительлысь сперма иналöм вылö;

2) войвывса кöр видзöм сöвмöдöм.

Войвывса традиционнöй отрасль – кöр видзöм – сöвмöдны кутасны отсавны татшöм мероприятиеяс:

государствосянь отсöг, мый зумыдмöдас войвывса кöр юр лыдсö;

му лöсьöдан уджъяс да кöр йирöданінъяслы комплекснöй ресурснöй донъялöм;
3) чери кыйöм да аквакультура сöвмöдöм.

2. Бур чери прöдукция вöчöмсö ыдждöдöм вылö веськöдöм мероприятиеясöн лоöны:
нормативнöй правовöй подувъяс лöсьöдöм, мый отсöгöн позьö регулируйтны Коми Республика мутасын ва биоресурсъясöн вöдитчöмсö;

Коми Республика мутасын чери кыян участокъяс паськöдöм;

чери ресурсъяс искусственнöя рöдмöдöм;

чери кыйöмын племеннöй удж котыртöм да аквакультураын выль перспективнöй чери пöрöдаясöн вöдитчöм;

чери кыйöмын да аквакультураын выль технологическöй методъяс пыртöм.

3. Быдмöг вöдитöм вылö мероприятиеяссö веськöдöма бур кöйдыс материал ньöбöм вылö да кöрым культураяс вöдитны ышöдöм вылö да татчö пырö:

1) элитнöй кöйдыс вöдитöмлы отсöг сетöм.

Элитнöй кöйдыс вöдитöм вылö отсöг сетан мероприятиеяс:

видз-му овмöс культураса элитнöй кöйдыс ньöбöм вылö государствосянь отсöг сетöм;
элитнöй кöдзан материалöн картупель улö пуктан плöщадь ыдждöдöм;

2) Ылі Войвыв районъясын да накöд öткодялöм местаясын видз-му овмöс прöдукция вöчысьяслы отсöг сетöм, мый веськöдöма скöт видзöмын ас кöрым база лöсьöдöм вылö да этша урожай сетысь пашняяс вылын быдмöг вöдитан прöдукция содтöм вылö.

Татшöм могъяссö решитöм вылö колö пöртны олöмö татшöм мероприятиеяс:

сетны государствосянь отсöг кöрым культураса кöйдыс вайöм вылö;

ыдждöдны кöрым культураöн кöдзöм плöщадьяс.

IV. Видз-му овмöс сьöм боксянь зумыдмöдöм
Медым видз-му овмöс зумыдмис сьöм боксянь, лоö нуöдöма татшöм мероприятиеяс:
1) видз-му овмöс прöдукция, сырьё да сёян-юан вöчысьяслы кредитнöй ресурсъясöн вöдитчöмын позянлунсö содтöм.
Государствосянь отсöг кутас сетсьыны видз-му овмöс организацияяслы российскöй кредитнöй организацияясысь босьтöм кредитъяс кузя да видз-му овмöсса кредитнöй потребительскöй кооперативъясысь босьтöм заёмъяс кузя прöчентъяс мынтöм вылö рöскод юкöн бергöдöм вылö субсидияясöн;
2) сиктын ичöт овмöсъяслысь сьöм боксянь зумыдлунсö ёнмöдöм.
Сиктын ичöт овмöсъяслысь сьöм боксянь зумыдлунсö ёнмöдöмыс збыльмас:

гражданалöн аспом подсобнöй овмöсъяслы государствосянь отсöг сетöмöн;

крестьянин (фермер) овмöсъяслы государствосянь отсöг сетöмöн;

видз-му овмöс потребительскöй кооперативъяс сöвмöмлы отсалöмöн;

крестьянин (фермер) овмöсъяслы, тшöтш и асшöр уджалысьяслы, аспом подсобнöй овмöс нуöдысь гражданалы, видз-му овмöс потребительскöй кооперативъяслы российскöй кредитнöй организацияясысь кредитнöй ресурсъяс да видз-му овмöс кредитнöй кооперативъясысь заёмнöй средствояс босьтöмын позянлунсö содтöмöн;
3) видз-му овмöс прöдукция, сырьё да сёян-юан вöчысьяслысь медшöр средствояс модернизируйтöмöн.

Модернизируйтан удж кутас нуöдсьыны татшöм мероприятиеяс пыр, кыдзи:

скöт видзан жыръяс, скöт видзан прöдукция переработайтанінъяс стрöитöм да выльмöдöм;

видз-му овмöс прöдукция, сырьё да сёян-юан вöчысьяслысь медшöр средствояс технологическöя да техническöя выльмöдöм;

видз-му овмöсö вылыс технологияа машинаяс да оборудование пыртöм вылö условиеяс лöсьöдöм.

V. Видз-му овмöс прöдукция, сырьё да сёян-юан рынок сöвмöдöм
Видз-му овмöс прöдукция, сырьё да сёян-юан рынок сöвмöдöм вылö прöдукциялысь конкурентоспособносьтсö кыпöдан подув вылын лоö збыльмöдöма мероприятиеяс, медым:

бурмöдны государствосянь отсöг сетан механизмсö, мый веськöдöма видз-му овмöс прöдукция, сырьё да сёян-юан вöчысьяслы видз-му овмöс прöдукция вöчöмкöд, переработайтöмкöд да иналöмкöд йитчöм рöскод юкöн компенсируйтöм вылö;

котыртны гражданалöн аспом овмöссянь видз-му прöдукция ньöбöм;

сертифицируйтны видз-му овмöс прöдукция, сырьё да сёян-юан;

котыртны Коми Республикаса мутасын видз-му овмöс прöдукциялы, сырьёлы да сёян-юанлы ярмангаяс;

котыртны удж, медым Коми Республикаса видз-му овмöс прöдукция, сырьё да сёян-юан вöчысьяс вермисны участвуйтны государственнöй да муниципальнöй коланлун вылö сёян-юан вайöм вылö заказъяс иналöмын.

VІ. Сиктса мутасъяс зумыда сöвмöдöм
Сиктса мутасъяс зумыда сöвмöдöм кузя мероприятиеясыс кутасны пöртсьыны олöмö 2008-2012 вояс вылö "Оланін" торъя мога республиканскöй уджтаслöн "Ас оланін стрöитöм сöвмöдöм" да "Коммунальнöй инфраструктура объектъяс выльмöдöмын да стрöитöмын отсöг сетöм" уджтасувъяс да "2007-2009 вояс вылö Коми Республикаса олан пунктъяс биаруöн могмöдöм" (І этап) Коми Республикаса промышленносьт да энергетика министерстволöн ведомственнöй торъя мога уджтас серти. Сиктын олысь гражданалысь, том семьяяслысь да том специалистъяслысь олан условиеяс бурмöдöм кузя мероприятиеяс сьöмöн могмöдöм вылö 2008-2012 воясö Коми Республикаса республиканскöй бюджетысь планируйтсьö сетны 344,5 млн.шайт. Уджтасöн сідзжö артыштöма оланін стрöитöм могысь му участокъяс инженернöй инфраструктураöн могмöдöм кузя мероприятиеяс вылö 108,3 млн. шайт. "2007-2009 вояс вылö Коми Республикаса олан пунктъяс биаруöн могмöдöм" (І этап) Коми Республикаса промышленносьт да энергетика министерстволöн ведомственнöй торъя мога уджтаслöн мероприятиеяс вылö 2008-2009 вояс кежлö индöма 211,2 млн. шайт.
VІІ. Мероприятиеяс сьöмöн могмöдöм да найöс олöмö пöртöмын медшöр торъя мога индикаторъяс
2008 во вылö Коми Республикалöн республиканскöй бюджет тшöт весьтö ставнас Мероприятиеяс сьöмöн могмöдöм вылö колö 593,6 млн. шайт.

2009-2012 вояс кежлö Мероприятиеяс вылö артыштöм сьöм:

2009 воын – 605,9 млн. шайт;

2010 воын – 629,6 млн. шайт;

2011 воын – 679,8 млн. шайт;

2012 воын – 734,2 млн. шайт.

Мероприятиеяслöн туйвизьяс кузя Коми Республикаса республиканскöй бюджетысь сьöм юклöмсö да найöс олöмö пöртан кадколастсö вайöдöма тайö Мероприятиеяс дорö 2 содтöдын.

Мероприятиеяс олöмö пöртан медшöр торъя мога индикаторъяссö вайöдöма тайö Мероприятиеяс дорö 3 содтöдын.
Коми Республикаын видз-му овмöс сöвмöдан

 да видз-му овмöс прöдукция, сырьё да сёян-юан 

рынокъяс регулируйтан мероприятиеяс дорö
1 СОДТÖД

Видз-му овмöс сöвмöдан динамика да прогноз
	Петкöдлантор
	Вояс

	
	2008 (вын-сьöдöм
	2009

(прог-ноз)
	2010 (прог-ноз
	2011

(прог-ноз)
	2012

(прог-ноз)

	1
	2
	3
	4
	5
	6

	1. Воддза во дорö став сикас категория овмöсын видз-му овмöс прöдукция вöчан индекс (öтластитöм донъясöн), прöчентъясöн
	101,0
	101,4
	101,1
	101,0
	100,5

	2. Воддза во дорö став сикас категория овмöсын скöт видзан прöдукция вöчан индекс (öтластитöм донъясöн), прöчентъясöн
	100,9
	103,7
	101,9
	102,2
	101,8

	3. Став сёян-юан ресурс серти Коми Республикаын вöчöм прöдукциялöн пай, прöчентъясöн:
	
	
	
	
	

	яй да яй прöдукция (яй вылö арталöмöн)
	26,2
	26,3
	26,7
	27,0
	27,7

	йöв да йöв прöдукция (йöв вылö арталöмöн)
	26,4
	26,5
	26,9
	27,2
	28,3

	4. Видз-му овмöс организацияясын медшöр видз-му овмöс техника выльмöдан коэффициент, прöчентъясöн: 
	
	
	
	
	

	тракторъяс
	2,8
	3,4
	4,7
	5,8
	8,5

	кöрым идралан комбайнъяс
	6,8
	9,1
	11,4
	11,4
	11,4

	5. 100 га гöра-кöдза плöщадь вылö арталöмöн видз-му овмöс организацияясöс энергияöн могмöдöм (тракторъяслöн, комбайнъяслöн да самоходнöй машинаяслöн öтувъя номинальнöй вынйöр), в. в. 
	250
	250
	250
	250
	250

	6. Воддза во дорö видз-му овмöс организацияясын удж производительносьтлöн индекс, прöчентъясöн
	104,4
	106,0
	103,5
	105,1
	104,8


Коми Республикаын видз-му овмöс сöвмöдан

 да видз-му овмöс прöдукция, сырьё да сёян-юан 

рынокъяс регулируйтан мероприятиеяс дорö
2 СОДТÖД

Коми Республикаын видз-му овмöс сöвмöдöм да видз-му овмöс прöдукция, сырьё да сёян-юан рынокъяс регулируйтöм кузя мероприятиеяс сьöмöн могмöдöм

(сюрс шайт)
	Государствосянь отсöг сетан туйвизьяс
	Вояс

	
	2008 (вын-сьöдöм
	2009

(прог-ноз)
	2010 (прог-ноз
	2011

(прог-ноз)
	2012

(прог-ноз)

	1
	2
	3
	4
	5
	6

	Видз-му овмöс уджöдöмын öтувъя условиеяс лöсьöдöм

	1. Видз-му овмöс тöдчанлуна муяслысь бур урожай сетысь муяс вынсьöдöм, ставыс
	26800
	28600
	30603
	32133
	34383

	сы лыдын:
	
	
	
	
	

	видз-му овмöс тöдчанлуна муяслысь бур урожай сетысь муяс вынсьöдöм кузя мероприятиеяслы государствосянь отсöг сетöм
	22500
	24000
	25680
	26964
	28852

	химизация средствояс ньöбöм вылö рöскод юкöн компенсируйтöм
	4300
	4600
	4923
	5169
	5531

	2. Му лöсьöдан да муöн вöдитчан мероприятиеяс,
	1080
	3156
	3236
	3500
	2000

	сы лыдын:
	
	
	
	
	

	му лöсьöдан уджъяс да кöр йирöданінъяслы комплекснöй ресурснöй донъялöм нуöдöм
	1080
	1156
	1236
	1500
	0

	3. Кадръяс бурмöдöм, сы лыдын видз-му овмöслы специалистъясöс дасьтöм да налысь тöдöмлунъяссö кыпöдöм кузя мероприятиеяс.
	6100
	6527
	6984
	7333
	7846

	4. Видз-му овмöс юкöнын юöрöн могмöдöм, наука боксянь туялöмъяс  сöвмöдöм
	2000
	2140
	2290
	2405
	2573

	Юкöд кузя ставыс
	35980
	40423
	43113
	45371
	46802

	Видз-му овмöсын верктуя отрасльяс сöвмöдöм

	Скöт видзöм сöвмöдöм,
	37062
	39656
	42431
	44552
	47079

	сы лыдын:
	
	
	
	
	

	племеннöй скöт видзöмлы отсöг сетöм
	24622
	26345
	28189
	29598
	31078

	войвыв кöр видзöмлы да вöвъясöс табунъясын видзöмлы отсöг сетöм вылö субсидияяс
	7200
	7704
	8243
	8655
	9261

	чери кыйöм да аквакультура сöвмöдöм
	5240
	5607
	5999
	6299
	6740

	Быдмöг вöдитöм сöвмöдöм,
	2436
	2606
	2789
	2159
	2277

	сы лыдын:
	
	
	
	
	

	элитнöй кöйдыс вöдитöмлы отсöг сетöм вылö субсидияяс
	216
	231
	247
	259
	277

	странаса войвыв районъясын кöрым культура вöдитöм могысь кöйдыс вайöм вылö субсидияяс
	2220
	2375
	2542
	1900
	2000

	Юкöд кузя ставыс
	39498
	42262
	45220
	46711
	49356

	Видз-му овмöс сьöм боксянь зумыдмöдöм

	Видз-му овмöс прöдукция, сырьё да сёян-юан вöчысьяслы кредитнöй ресурсъяс босьтны позянлунсö содтöм
	13527
	13396
	14193
	14903
	15946

	Сиктын ичöт овмöсъясöс сьöм боксянь зумыдмöдöм,
	38932
	39652
	40045
	40770
	41173

	сы лыдын:
	
	
	
	
	

	крестьянин (фермер) овмöсъяс сöвмöдöмлы государствосянь отсöг сетöм
	4000
	5000
	5000
	5250
	5617

	гражданалöн аспом подсобнöй овмöсъяслы государствосянь отсöг сетöм
	34500
	34190
	34550
	35000
	35000

	крестьянин (фермер) овмöсъяслы, тшöтш и асшöр уджалысьяслы, аспом подсобнöй овмöс нуöдысь гражданалы, видз-му овмöс потребительскöй кооперативъяслы российскöй кредитнöй организацияясысь кредитнöй ресурсъяс да видз-му овмöс кредитнöй кооперативъясысь заёмнöй средствояс босьтны позянлунсö содтöм
	432
	462
	495
	520
	556

	Видз-му овмöс прöдукция, сырьё да сёян-юан вöчысьяслысь медшöр средствояс модернизируйтöм, 
	129000
	113130
	102549
	126204
	146450

	сы лыдын:
	
	
	
	
	

	инвестиционнöй проектъяс олöмö пöртöм вылö кредитнöй организацияясысь босьтöм кредитъяс кузя медшöр уджйöз юкöн вештöм вылö субсидияяс
	20000
	25000
	20000
	25000
	25000

	250 юрöдз гырысь скöт видзöм вылö скöт видзан жыръяс стрöитöм вылö субсидияяс
	10000
	10000
	15000
	20000
	25000

	техническöя да технологическöя выльмöдöм вылö субсидияяс
	59000
	63130
	67549
	71204
	86450

	капитальнöй стрöитчан объектъясö бюджетнöй инвестицияяс, мый оз пырны торъя мога уджтасъясö
	40000
	15000
	0
	10000
	10000

	Юкöд кузя ставыс
	181459
	166178
	156787
	181877
	203569

	Видз-му овмöс прöдукция, сырьё да сёян-юан рынокъяс сöвмöдöм

	Скöт видзöмлы отсöг сетöм вылö субсидияяс
	329128
	351995
	379128
	399980
	427979

	Гражданалöн аспом подсобнöй овмöсъясысь видз-му овмöс прöдукция ньöбан система котыртöм вылö субсидияяс
	7500
	5000
	5350
	5617
	6010

	Видз-му овмöс прöдукция, сырьё да сёян-юан сертифицируйтöм вылö субсидияяс
	0
	0
	0
	300
	500

	Юкöд кузя ставыс
	336628
	356995
	384478
	405897
	434489

	Ставыс
	593565
	605859
	629598
	679856
	734216


Коми Республикаын видз-му овмöс сöвмöдан

 да видз-му овмöс прöдукция, сырьё да сёян-юан 

рынокъяс регулируйтан мероприятиеяс дорö
3 СОДТÖД

Видз-му овмöс сöвмöдан да видз-му овмöс прöдукция, сырьё да сёян-юан рынокъяс регулируйтан 
мероприятиеяс олöмö пöртан медшöр торъя мога индикаторъяс
	Петкöдланторъяс
	Вояс

	
	2008 (вын-сьöдöм
	2009

(прог-ноз)
	2010 (прог-ноз
	2011

(прог-ноз)
	2012

(прог-ноз)

	1
	2
	3
	4
	5
	6

	Видз-му овмöс уджöдöм вылö öтувъя условиеяс лöсьöдöм

	Бур урожай сетысь муяс вынсьöдöм

	1. Став кöдзан плöщадь дорö минеральнöй мувердаса плöщадьлöн удельнöй сьöкта, прöчентъясöн
	13,7
	14,2
	14,3
	14,4
	14,5

	2. Став кöдзан плöщадь дорö органическöй мувердаса плöщадьлöн удельнöй сьöкта, прöчентъясöн
	9
	9,3
	9,4
	9,5
	9,6

	3. Став кöдзан плöщадь дорö известкуйтöм да фосфоритуйтöм муяса плöщадьлöн удельнöй сьöкта, прöчентъясöн
	2,8
	2,9
	2,9
	3
	3

	4. Пашня вылын став быдмöг вöдитан прöдукция дорö вынсьöдöм пашняяс вылын быдмöг вöдитан прöдукциялöн удельнöй сьöкта, прöчентъясöн
	8,1
	8,3
	8,3
	8,4
	8,4

	5. Видз-му овмöс угоддьöяс видз-му овмöс оборотысь петкöдöмысь öлöдöм, сюрс га
	1 
	1,5
	2
	2,5
	2,7

	6. Минеральнöй мувердас пыртöм, вына веществолöн тоннаясöн
	0,8
	0,9
	0,9
	1
	1,1

	Му лöсьöдан да муöн вöдитчан мероприятиеяс

	7. Видз-му овмöсса организацияяслысь, кодъяслöн база вылын асэмбуралöма видз-му овмöс тöдчанлуна муяс, муяс выльысь юклöм оформитöм проект лыд, единица  
	
	12
	11
	11
	12

	8. Видз-му овмöс организацияяс пиысь муöн вöдитчысьясöс оформитöм лыд, единица
	
	5
	7
	7
	8

	9. Крестьянин (фермер) овмöсъяс пиысь муöн вöдитчысьясöс оформитöм лыд, единица 
	
	10
	10
	20
	20

	Кадръяс бурмöдöм, сы лыдын видз-му овмöслы специалистъясöс дасьтöм да налысь тöдöмлунъяссö кыпöдöм

	10. Велöдан учреждениеясын торъя мога контракт серти видз-му овмöсса уджсикас босьтысь специалист лыд:
	
	
	
	
	

	вылыс тöдöмлуна уджсикасö велöдöм
	45
	60
	60
	60
	60

	шöр тöдöмлуна уджсикасö велöдöм
	28
	40
	40
	40
	40

	11. Видз-му овмöс организацияясын да крестьянин (фермер) овмöсъясын удж вылö пырысь специалист лыд 
	52
	55
	55
	55
	55

	Видз-му овмöс юкöнын юöрöн могмöдöм, наука боксянь туялöмъяс  сöвмöдöм

	12. Коми Республикалöн видз-му овмöс да сёян-юан министерствоса мутас орган лыд, кодъяс вöдитчöны уджын юöр сетан системалöн позянлунъяснас, прöчентъясöн
	-
	9
	17
	17
	17

	Видз-му овмöсын верктуя отрасльяс сöвмöдöм

	Скöт видзöм сöвмöдöм

	Племеннöй скöт видзöмлы отсöг сетöм

	13. Воддза во серти племеннöй том скöт иналöм содöм (условнöй юр), прöчентъясöн
	0
	3
	3
	4
	2,8

	14. Став юр лыдын племеннöй скöтлöн удельнöй сьöкта (условнöй юр), прöчентъясöн
	8,3
	9,2
	10,1
	12
	13,1

	15. Вузöс овмöсъясö племеннöй чери ар иналöм, сюрс штука
	400
	600
	1000
	1200
	1200

	Войвывса кöр видзöм сöвмöдöм

	16. Видз-му овмöс организацияясын, крестьянин (фермер) овмöсъясын, асшöр уджалысьяслöн войвыв кöр юр лыд во пом кежлö, сюрс юр 
	63,5
	63
	63
	62,5
	62,5

	Чери кыйöм да аквакультура сöвмöдöм

	17. Быдтöм вузöс чери, тонна 
	250
	400
	600
	800
	1200

	18. Промышленнöй чери кыян прöдукция иналöм, тонна
	140
	150
	160
	180
	200

	19. Ю-тыясö чери ар лэдзöм (искусственнöя рöдмöдöм кузя мероприятиеяс), сюрс штука 
	800
	1000
	1500
	2000
	2500

	Быдмöг вöдитöм сöвмöдöм

	Элитнöй кöйдыс вöдитöмлы отсöг сетöм

	20. Видз-му овмöс организацияясын да крестьянин (фермер) овмöсъясын картупельöн пуктöм став плöщадь дорö элитнöй пуктан материалöн картупельöн пуктан плöщадьлöн удельнöй сьöкта, прöчентъясöн
	1,8
	2,3
	3,1
	3,4
	4

	Ылі Войвыв районъясын да накöд öткодялöм местаясын видз-му овмöсса вузöс вöчысьяслы отсöг сетöм

	21. Кöдзан плöщадь, сюрс га
	5,5
	6
	6,5
	6,5
	6,5

	22. Кöйдысын коланлун, сюрс тонна
	1,2
	1,3
	1,4
	1,4
	1,4

	Видз-му овмöс сьöм боксянь зумыдмöдöм

	Кредитнöй ресурсöн вöдитчан позянлун содтöм

	23. Субсидируйтан кредитъяс (заёмъяс), ставыс, млн.шайт
	667
	689
	685
	695
	814

	сы лыдын:
	
	
	
	
	

	регыд кад вылö
	280
	300
	321
	343
	367

	инвестиционнöй
	387
	389
	364
	352
	447

	Сиктын ичöт овмöсъяс сьöм боксянь зумыдмöдöм

	24. Крестьянин (фермер) овмöсъясöн, аспом подсобнöй овмöсъясöн, видз-му овмöс потребительскöй кооперативъясöн да сиктын олысь гражданаöн босьтöм кредитъяс субсидируйтан ыджда, млн. шайт
	71,5
	71,7
	62,6
	52,9
	47,8

	25. Крестьянин (фермер) да аспом подсобнöй овмöсъясöн вöчöм прöдукция иналöм содтöм (öтластитöм донъясöн), воддза во дорö прöчентъясöн
	3,0
	2,0
	1,0
	1,0
	2,0

	Видз-му овмöс прöдукция, сырьё да сёян-юан вöчысьяслы медшöр средствояс модернизируйтöм

	26. Выльмöдöм да стрöитöм бöрын пыртöм скöт видзан жыръяс, сюрс скöт места 
	0,6
	1,0
	0,8
	0,6
	0,8

	27. Видз-му овмöс организацияяслы, крестьянин (фермер) овмöсъяслы, сідзжö асшöр уджалысьяслы видз-му овмöс техника ньöбöм, штука
	
	
	
	
	

	тракторъяс
	35
	40
	45
	50
	55

	кöрым идралан комбайнъяс
	3
	4
	5
	5
	5

	Видз-му овмöс прöдукция, сырьё да сёян-юан рынокъяс сöвмöдöм

	28. Иналöм:
	
	
	
	
	

	йöв, сюрс тонна
	37,5
	37,5
	38
	38,8
	39,6

	скöт да чипан (ловъя сьöктаöн), сюрс тонна
	20,7
	22
	23
	23,7
	24,5

	кольк, млн. штука
	140
	142
	144
	146
	148


вудж. Исакова

20 087 пас

